
 { އބިްރާހމީް ނަޞރީުދާއރިާގެ މެންބރަު   މުލަކު؛ މޤުއަްރރިު ނައިބު }ރިޔާސަތުގއަި އިންނެވީ ކމޮިޓީގެ 

 

 )ކޮމިޓީގެ ފެށޭ ބއަި ރެކޯޑުކުރެވިފައެއް ނވުޭ( 

 

 ދާއިރާގެ މެންބަރު އިކްރާމް ޙަސަން ވާހަކަދެއްކވެުން:ދއިްގަރު 

އިކްރާމް އެ  އާދެ!  އަސްލަމް  މެންބަރު  އިއްޒަތްތެރި  ދެންމެގައި  މުޤައްރިރު.  ޝުކުރިއްޔާ  ދއާިރާ.  ދިއްގަރު   ،

ނޫނީ  ވާނަމަ  ކަމަށް  އުޅޭ  މައްސަލަތަކެއް  އަސްލު  އަޅުގަނޑުމެން  ބަދަލުކުރުމުގައި  މުޤައްރިރު  ފާހަގަކުރިހެން 

އަޅުގަނޑަށް   މުހިންމުހެން  ފާހަގަވުން  މއަްސަލައެއް  އެ  އުޅެންޏާމު  މއަްސަލައެއް  ބަދަލުކުރާވަރުގެ  މއަްސަލައެއް، 

ހވީަނީ އުސޫލެއްގެ ގޮތުން. އެއީ އެހެނވްީމާ، ހަމަ އަޅުގަނޑު ވެސް އިއްޒަތްތެރި މެންބަރު އެ ވިދާޅުވި އެއްޗަކަށް  

 މަ ފާހަގަކޮށްލީ. ހަމަ ތާއީދުކޮށްލަން. އެހެނވްީމާ، އެކަން ހަ

 

 ތަދޫ ދެކުނު ދާއިރާގެ މެންބަރު އިބްރާހީމް ނޒާިލް ވާހަކަދެއްކެވުން: ހި

އެންމެ   މަސއަްކަތް  މުޤައްރިރު  އަޅުގަނޑަށް  މުޤައްރިރު.  ޝުކުރިއްޔާ  އާދެ!  ނޒާިލް.  ދާއިރާ،  ދެކުނު  ހިތަދޫ 

މަތިން   ފަހަރު  ތަފާތު  އަޅުގަނޑު  ސޮއިކުރީ.  އަޅުގަނޑު  ފާހަގަކުރެވޭތީވެ  އޅަުގަނޑަށް  ކަމަށް  ނޫން  ފުރިހަމއަަށް 

ކަންތއަް ބއަެއް  އަޅުގަނޑަށް  ކޮމިޓީގައި  ދުވަސްތަކެއް  ތަކުރާރުކޮށް  މުއްދަތުތަކެއް،  އޮތް  ކުރވެެން  ކޮމިޓީން  ތަކުގައި 

ކޮމިޓީ  ދިގުދެމިގެން،  ވަރަށް  މައްސަލަތައް  ބއަެއް  އައިސްފަހުރި  ސަމާލުކަމަށް  ކޮމިޓީގެ  އަޅުގަނޑުމެން  މާގިނަ 

ވެސް   ކުރީގައި  މީގެ  ފާހަގަކުރިން  ކަންބޮޑުވުންތައް  އެ  އަޅުގަނޑު  ދާތީވެ  ތަކުރާރުކޮށް  އަދި ނުބއޭްވި  ކޮމިޓީގައި. 

ގޮތުގައި  ޤަބޫލުކުރާ  އަޅުގަނޑު  ފާހަގަކުރިން.  އެ  އަޅުގަނޑު  ވެސް  ބއަްދަލވުުމުގަ  ބއޭްވި  ކޮމިޓީ  އެންމެފަހުން 

އަޅުގަނޑުމެންނަށް ކޮމިޓީގެ ބައްދަލވުުން، އަޅުގަނޑަކަށް ނޭނގެ މުޤައްރިރު ކީއްވެ ކަމެއް ބއަެއް ބއަްދަލުވުންތަކެއް  

ދިގުދެމިގެންދާކަހަ އައި އެހާ  ކޮމިޓީގެ ސަމާލުކަމަށް  ވެސް  ކުރިން  ދއިުމުގެ  ރިސެސއްށަް  މިދިޔަ  ހަމަ  ގޮތަކަށް،  ލަ 

އެ ކޮމިޓީ ނުބއޭްވި ދާންޖެހުނީ.  މއަްސަލައެއްގައި ވެސް އަޅުގަނޑުމެން އެންމެފަހުން ރިސސެއްަށް ދިޔއަިރު ވެސް 

ޅުގަނޑު ގަބޫލުކުރަން، ދވިެހި ރައްޔިތުންނަށް އޭގެ ސަބަބުން އާންމު ރައްޔިތުންނަށް އޭގެ ގެއްލުންތަކެއް ވާކަމަށް އަ 

އެ ގެއްލުންތަކެއް ވާކަން. އަޅުގަނޑު އެއްގޮތަކަށް ވެސް އަޅުގަނޑާއި ކޮމިޓީގެ މުޤައްރިރާ ދޭތެރޭގައި އެއްވެސްކަހަލަ  

މި ކޮމިޓީން މއިަ ބޭނުނވްަނީ  ހަމަ އަޅުގަނޑު  ށްތުރެ ޒާތީ އެކަހަލަ އެއްވެސް ކަހަލަ މއަްސަލއަެއް އޮތީއެއް ނޫން. 

ރަނގަޅަށް ފުރިހަމއަަށް ކުރިއަށް ދވެޭނެ އިންތޒިާމެއް ހަމަޖެހިގެން އަދި ކޮމިޓީގެ މުޤައްރިރަކަށް ދެން ވެސް އަންނަ 

އެބަހުރި   މަސައްކަތް  ބައިވަރު  ވަރަށް  ވީހާވެސް،  ތެރެއިން  ގަވާއިދުގެ  އުސޫލުތަކާއި  މއިަށް  ތަންކޮޅެއް  ބޭފުޅަކު 

ކުރަންޖެ ކޮމިޓީން  މި  ކުރވެޭނެ ޝެޑިއުލްތަކަކާ  ޙަޤީޤަތުގައި  އަޅުގަނޑުމެންނަށް  ގޮތުގައި.  ޤަބޫލުކުރާ  އަޅުގަނޑު  ހޭ 

މއިަހަރު   ވެސް،  ތެރޭގައި  ދވުަސްކޮޅު  ކުޑަ  މއިޮތް  ބާކީ  މއިޮތް  މިހާރު  ގެންދވެޭނެ.  ކުރއިަށް  ހަދއަިގެން  އެއްޗެހި 

އެ ކަންތައްތަކެއް  ބއަވިަރު  ކުރަންޖެހޭ  ކޮންމެހެން  ވެސް  އޭގެކުރިން  ގަބޫލުކުރަން.  ނިމެނީ.  އަޅުގަނޑު  ބަހުރިކަމަށް 

އެހެންވެ އަޅުގަނޑު ހަމަ ސއޮިކުރީ. ޙަޤީޤަތުގައި ވެސް ކޮމިޓީ ނުބއޭްވި ގިނަ ދވުަސްތަކެއް މެދުކެނޑިގެން ދޭތެރެ 

އެއީ.   ސއޮިކުރުމެއް  ސއޮިކުރި  ހަމަ  އަޅުގަނޑު  އަސްލު  ޓަކައި  އެކަމަށް  އެއަށް،  ލަސވްެގެންދާތީވެ  ދޭތެރއެިން 

 . ޝުކުރއިްޔާ 

 

 ރިޔާސަތުން ވާހަކަދެއްކެވުން:

 އާދެ! ޝުކުރިއްޔާ. 

 

 ކުޑަހވުަދޫ ދާއިރާގެ މެންބަރު އަޙްމަދު އާމިރު ވާހަކަދެއްކެވުން:

މެންބަރު  ދާއިރާގެ  އަޅުގަނޑު ކުޑަހވުަދޫ  ޢާމިރު. އާދެ! ޝުކުރިއްޔާ.  އަޅުގަނޑު ފުރުޞަތަކަށް އެދެން. އަޅުގަނޑު 

  ދަންނަވާލަން... ޢާމިރު. އަޅުގަނޑު ވެސް ކުޑަ އެއްޗއެް

 

 ރިޔާސަތުން ވާހަކަދެއްކެވުން:

 ޢާމިރު މޑަުކޮށްލއަްވައްޗޭ. އަޅުގަނޑު ސެކްރެޓޭރިއޭޓު ކުރެން އައްސަވަންޖެހޭނެ. 

 

 އިދާރީމޒޭުން ވާހަކަދެއްކެވުން: 

 ބއަިވެރިވެވޭނެ. ކޮމިޓީ މެންބަރއެްނޫންތޯ އެއީ، އެހެނވްީމަ.  

 

 އާމިރު ވާހަކަދެއްކެވުން:ކުޑަހވުަދޫ ދާއިރާގެ މެންބަރު އަޙްމަދު 

އާދެ! ޝުކުރިއްޔާ. އަޅުގަނޑު ޖުމުލަގޮތއެްގައި މިކަމުގަ އެއްޗެއް ނުދަންނވަަން ވިސްނައިގެން ހުރީ. އެހެންނަމވަެސް،  

ރކިޯޑަށް  މަޖިލީހުގެ  އަދި  މެންބަރުންނަށާއި  އެހެން  ކޮމިޓީގެ  ކަމއެވްީމަ  ފާހަގަކުރި  މެންބަރަކު  އއިޒްަތްތެރި  ދެންމެ 

ޅުގަނޑު ކޮންމެހެން އަދާކުރަންޖެހޭނެ ވާޖިބެއް އޮތީތީވެ އެވާހަކަ ދަންނަވާލަން. ރައްޔިތުންގެ މަޖިލީހުގެ ހުރި ޓަކައި އަ 

އެއް   މަދު  އެންމެ  މަސައްކަތް  ޕެންޑިންގގައި  ނުނިމި  ބަލާލާއިރުގައި  ކޮމިޓީތަކަށް  ދއާިމީ  ކޮމިޓީތަކަށް،  ހުރިހާ 

ގަވއާިދު  ވާނެކަން  ކޮމިޓީ  ގަވއާިދު  ވެސް  ކޮމިޓއީަކަށް  މެންބަރަކަށް  ކޮންމެ  ހިމެނވިަޑައިގަންނަވާ  ކޮމިޓީގެ   

އެނގިވަޑައިގަންނަވާނެ. މިހާތަނަށް ގަވާއިދު ކޮމިޓީގައި ނުނިމި ހުރި މއަްސަލަތަކެއް ފުނިޖެހިފއަެއް ނޯންނާނެ. ދެން، 

އެ ފާހަގަކުރއެްވި ފަދއަިން އަޅުގަނޑު ވެސް ގަ ބޫލުކުރަން މަޖިލީހުގެ  އަނެއް ކަމަކީ، ދެންމެ އއިޒްަތްތެރި މެންބަރު 

އައި.   މއަްސަލއަެއް  ގުޅޭ  ގވައާިދަކާ  މިނިސްޓްރީގެ  ޓްރާންސްޕޯޓު  އަޅުގަނޑުމެންނަށް  އުޅެނިކޮށް  ދާން  ރިސެސއްަށް 

އެކިއެކި   ކޮމިޓީގެ  ގައިމވުެސް  މަސއަްކަތް  ކުރި  ބއޭްވޭތޯ  ކުރިން  ދއިުމުގެ  ރިސެސްއަށް  ކޮމިޓީ  އަޅުގަނޑު 

އެނގވިަޑައިގަން އަޅުގަނޑުމެންނަށް  މެންބަރުންނަށް  ބޭއްވޭވަރަށް  ކޮމިޓީ  ވެސް.  ބޭފުޅުންނަށް  އިދާރީ  އަދި  ނވަާނެ. 

މީހުން ހަމަނވުުމުގެ ސަބަބުން އެ ކޮމިޓީ އަޅުގަނޑުމެންނަށް ނުބއޭްވި ދިޔައީ. އެއީ ތެދެއްމެ، ސަމާލުކަމަށް ގެނއަި.  

މު، ކޮމިޓީގެ މުޤައްރިރު އެކަންޏެއް ނޫން،  އެހެނވްީމަ، ދެން އޭގެ އިތުރުން މައްސަލަތަކެއް ހުރއެްޖެ ކަމަށް ވަންޏާ

ހުރިހާ މައްސަލަތައް. މީގައި ދެންމެ ވަރަށް ސާފުކޮށް ވިދާޅވުއެްޖެ ކޮމިޓީގެ މުޤއަްރިރުގެ މަސްޢޫލއިްޔަތު. ކޮމިޓީގެ  

ކޮން މަޖިލީހުގެ  ރއަްޔިތުންގެ  އަދި  ވެސް  ބޭފުޅަކަށް  ކޮންމެ  ހިމެނވިަޑައިގަންނަވާ  ކޮމިޓީގައި  ނޫން.  މެ  މުޤައްރިރު 

އެ   ހުށަހެޅި އެއްވެސް މއަްސަލައެއް  ހުށަހެޅޭނެ. އެހެނވްީމާ، އެހެން  މެންބަރަކަށް ވެސް ކޮމިޓީތަކަށް މައްސަލަތައް 

މައްސަލަ އަޅުގަނޑުމެން ކުރއިަށް ނުގެންގޮސް ނޯންނާނެ. އަދވިެސް ކުރިއަށް އޮތްތާނގައި އަޅުގަނޑު ގަބޫލުކުރަނީ 

ކޮމިޓީގަ މި  ވެސް  ހަމަގއަިމު  ކަމަށް.  އަޅުގަނޑު  މަސައްކަތްކުރާނެ  އަޅުގަނޑުމެން  ބީދއަިން  އެ  ހިނދަކު  ހުރިހާ  އި 

ޤަބޫލުކުރަން   އަޅުގަނޑު  އެހެންނަމވަެސް،  ނުވޭ.  އެއްބަސް  މުޅިން  އަޅުގަނޑަކަށް  އެކަމަކާ  މުޅިއަކުން  އެހެނވްީމާ، 

ހަމަ ޓީމެ މި ކޮމިޓއީަކީ  އަޅުގަނޑުމެން  ހިނގަމުންދާއިރުގައި  ގޮތުގައި މަސައްކަތްކުރާ ކޮމިޓއީެއްގެ މަސައްކަތް  އްގެ 

ބޭފުޅުންނާ  އެ  ދަތވިީމަ  ބޭބޭފުޅުންނަށް  ބއަެއް  އަޅުގަނޑުމެންނަށް  ބައއެްފަހަރު  ތެރޭގައި  އޭގެ  އެހެނވްީމާ،  ބއަެއް. 

އެއްކޮށް ހަމަ ވާހަކަދައްކާލާފައި އަޅުގަނޑުމެން ކޮމިޓީއަށް އެބަ ޓއަިމް އެޖެސްޓުކޮށްލާ ހަމަ މިކަހަލަ ކަންތައްތަކެއް  

ރަމުންދާކަން މި ކޮމިޓީގެ ހިމެނވިަޑައިގަންނަވާ ހުރިހާ އިއްޒަތްތެރި މެންބަރުންނަށް ވެސް އެނގިވަޑައިގަންނވަާނެ.  ކު

ވަކި   ހަމަ  ދުވަސްތަކުގައި  ގިނަ  މިދިޔަ  މޒާީގެ  މަޖިލީހުގައި  ރައްޔިތުންގެ  އަޅުގަނޑު  ކޮމިޓީއަކީ  ގަވާއިދު  ދެން، 

ދއަު ތިނވްަނަ  އާދެ!  ހިނގާފައި،  މައްސަލަތައް އިތުރަކަށް  ހުށަހެޅޭ  ކޮމިޓީއަށް  ދެން،  އަޅުގަނޑުގެ.  މިއީ  ރު 

އަޅުގަނޑުމެންނަށް ހަމަ ނަގަނަގައިގެން ހުށަހެޅިދާނެ. އެންމެ މއަްސަލައެއް ގޮތުގައި އިއްޒަތްތެރި މެންބަރު އަސްލަމް 

މައްސަ ބޮޑު  އެންމެ  އެއީ  ނިނމްާފަ.  ވަނީ  މިހާރު  އަޅުގަނޑުމެން  މއަްސަލައެއް  ކޮމިޓީ  ހުށަހެޅއުްވި  ގޮތުގައި  ލއަެއް 

ހުރި  ގުޅޭގޮތުން  ޖުރިމާނާތަކާ  ބައެއް  އަސްލަމް  މެންބަރު  އިއްޒަތްތެރި  މައްސަލއަކަީ،  ހުށަހެޅއުްވި  މެންބަރަކު 

ގެންގޮސްފަ.   ހިސާބަށް  ތަޅމުާ  މަޖިލީހުގެ  ނިންމާފައި  މވިަނީ  އަޅުގަނޑުމެން  ވެސް  މައްސަލަ  އެ  ކަންބޮޑވުުންތައް. 

އަދިވެސް އިތުރަށް ކޮމިޓީގެ ބޭފުޅުންނަށް ބޭނުނވްއެްޖެ ކަމަށް ވަންޏާ މި މަސއަްކަތް އިތުރަށް  އެހެނވްީމާ، ދެނވްެސް  

އަދި   ގަބޫލުކުރަން.  އަޅުގަނޑު  ކަމަށް  ހުރެދާނެ  ކަންތައްތައް  ބއަވިަރު  ހަމަ  ކުރވެޭނެ  ޓަކައި  ގެންދިއުމަށް  ކުރއިަށް 

އޮތް ގޮސްފައި  އެލެވެލއްަށް  ކަމެއް  އެކަހަލަ  ޝުކުރިއްޔާ މިދިޔަތަނުގައި  ގަބޫލުނުކުރަން.  އަޅުގަނޑު  ކަމަކަށް   

 އިއްޒަތްތެރި މުޤއަްރިރު. 

 

 )ވަގުތުކޮޅަކަށްފަހު( 

 

 ރިޔާސަތުން ވާހަކަދެއްކެވުން:

 ޢަލީ ޢާޘިމެއް ނެތް އިނގޭތޯ މި އޮންލައިންކޮށް މިވަގުތަށް ބައިވެރިވެލައްވާ ލިސްޓުގައެއް ފެންނާކަށއެް. 

 

 މެންބަރު މޫސާ ސިރާޖު ވާހަކަދއެްކެވުން: ފޮނަދޫ ދާއިރާގެ 

 އާދެ! އަޅުގަނޑު ފުރުޞަތަކަށް އެދެން އިނގޭތޯ. ސިރާޖު.  

 

 ރިޔާސަތުން ވާހަކަދެއްކެވުން:

 ސިރާޖު ކުރއިަށް ގެންދަވާ! 

 

 ފޮނަދޫ ދާއިރާގެ މެންބަރު މޫސާ ސިރާޖު ވާހަކަދއެްކެވުން: 

ގެ ބައްދަލވުުންތައް ނުހިނގުމާއި އަދި އޭގެ އިތުރުން ކޮމިޓީގެ  އަޅުގަނޑު ވެސް ޖުމުލަކޮށް މި ކަންބޑޮުވުމަކީ، ކޮމިޓީ 

އިސްނަގައިގެން ކަންތައް ކުރއިަށް ގެންދއިުމުގައި ކުޑަ ލަސްކަމެއް އުޅޭ ކަމަށް އަޅުގަނޑަށް ވެސް ފާހަގވަުން. އޭގެ  

އެއީ  ހެޅި ހަނދާނެއް.  ތެރއެިން އަޅުގަނޑު ހުށަހެޅިން ހަނދާނވްޭ، އަޅުގަނޑު ވެސް މއަްސަލައެއް މި ކޮމިޓއީަށް ހުށަ

ރަށްރަށުގއަިގ  ޕްލޭނިން  ،ގަވާއިދެއް  ނެތް  ގަވއާިދެއްގެ    ގަވާއިދެއް  ގޮތުގެ  ޢިމާރާތްކުރަންވީ  ފަޅުފަޅުގައި  ނުވަތަ 

ކަންބޮޑވުުން އުޅޭތީވެ ހުށަހެޅި ހަނދާނެއް އަޅުގަނޑު ވެސް. އެހެންނަމވަެސް، އަޅުގަނޑުމެން އަދވިެސް ކޮމިޓީގައި  

އެބައޮތް މައްސަލަ  ރައީސް  އެ  ހަފުތާގައި  ކުރީ  އޭގެ  ނޫނީ  ހަފުތާގައި  މިދިޔަ  އެހެންނަމވަެސް،  އެބަދޭ.  ކުރިއަށް   .

މަސއަްކަތް   އެ  އަޅުގަނޑުމެންނަށް  އެހެންނަމވަެސް،  ކޮށްފި.  ގޒެެޓު ވެސް  އިޞްލާޙުކޮށް  ގވައާިދު  މިހާރު  އޮފީހުން 

ކުދިކުދި ކަންބޮޑުވުން އަޅުގަނޑު ވެސް އެބަހުރި.  ވެސް ކޮމިޓީއަށް ހުށަހެޅި ހަމަ އޮތީ އޮތް ގޮތަށް. ދެން، އެކަހަލަ  

ކަންބޮޑވުުންތަކަކީ.   ބައެއް  ހުރި  ޖުމުލަގޮތެއްގައި  އެއީ  ސޮއިކޮށްފައިވާނީ.  އޭގައި  ވެސް  އަޅުގަނޑު  އެހެންވެ 

ކުރިއަށް ޝެޑއިުލްކުރުމުގައި ކޮމިޓީ  ކުރިއަށް ނުދއިުމާއި، މައްސަލަތައް  ގެ އިސްނަގައިގެން ކޮމިޓީގެ މަސައްކަތްތައް 

 އެހެން ކޮމިޓީތަކާ އަޅާބަލާއިރު ބއޭވްޭ ބައްދަލވުުންތަކުގެ އަދަދު މާބޮޑަށް ވެސް މާބޮޑުތަނުން ވެސް މަދުކޮށް އުޅެނީ. 

 

 ރިޔާސަތުން ވާހަކަދެއްކެވުން:

 އާދެ! ޝުކުރިއްޔާ. 

 

 ދއިްގަރު ދާއިރާގެ މެންބަރު އިކްރާމް ޙަސަން ވާހަކަދެއްކވެުން:

ދިއްގަރު   މި  އާދެ!  ގޮތުގައި  ފާހަގަކުރެވޭ  ވެސް  އަޅުގަނޑު  މުޤައްރިރު.  ޝުކުރިއްޔާ  އާދެ!  މެންބަރު.  ދާއިރާމެ 

ތއާީދުކުރވެޭ.   ވެސް  އަޅުގަނޑަށް  ވާހަކއަަށް  ވިދާޅުވާ  އެ  މަދުކަމަށް  ތަނކްޮޅެއް  ބއަްދަލުވުންތައް  ކޮމިޓީގެ 

އެ ބއަްދަލުވުމަކަށް  އަޅުގަނޑުމެން  އެއާއެކީގައި  ހަމަ  ނވުާކަން  އެހެންނަމވަެސް،  ނުބއޭވްިފައި  ބއަްދަލުވުމެއް  ދި 

ދއިުމުގައި   ހަމއަަށް  ވޯޓަކާ  ކޮންފިޑެންސް  ނޯ  ހިސާބުން  މި  ހީވަނީ  އަޅުގަނޑަށް  ހަމަ  އަދި  ފާހަގަކުރެވޭ. 

ދއިުމަކީ   ދީފައި  ފުރުޞަތެއް  ރަނގަޅުކޮށްލުމަށް  ވާނަމަ  އޮތްކަމަށް  ކަމެއް  ރަނގަޅުކޮށްލަންޖެހޭ  އެ  އަޅުގަނޑުމެން 

އް ކަމަށް ވެދާނެހެން ހވީާތީވެ ހަމަ އެ ވާހަކަ ފާހަގަކޮށްލީ. )ވަގުތުކޮޅަކަށްފަހު( އަޅުގަނޑު ދެން ކަމެއް  ރަނގަޅުކަމެ

 ފާހަގަކޮށްލީ. އަނއެްހެން ހުށަހެޅުމއެްގެ ގޮތުގައެއް ނޫން. ރިކޯޑަށް ޓަކއަި. 

 

 ހިތަދޫ ދެކުނު ދާއިރާގެ މެންބަރު އިބްރާހީމް ނޒާިލް ވާހަކަދެއްކެވުން: 

. އަޅުގަނޑަށް، އަޅުގަނޑު އަދި ފާހަގަކޮށްލެވޭ، އާދެ! އަޅުގަނޑަށް ވެސް ފެނުނު އއިޒްަތްތެރި މެންބަރު  މުޤއަްރިރު

ޢަލީ ޢާޡިމް ފުރުޞަތަކަށް އެދިފައި ދެތިން ފަހަރަކު އޮންލައިން ވެފައި ކެނޑިއްޖެ. އިދާރީ މޒޭުން ޗެކްކޮށްލެއްވުން  

ފު އެ  ޢާޡމިް  ޢަލީ  ރަނގަޅުހެން  ހވީަނީ  ވަނީ އަޅުގަނޑަށް  ކިހިނއެްތޯ  އެހެނވްީމާ  އެދުނވުިއްޔާ.  ރޞުަތަކަށް 

 އޮންލއަިން... އާދެ! ޝުކުރިއްޔާ. 

 

 

 ރިޔާސަތުން ވާހަކަދެއްކެވުން:

އިދާރީ މޒޭުން ޗެކްކޮށްލަނވްީނޫންތޯ ޢާޡިމްއާ ގުޅޭތޯ. ޢާޡިމްގެ ވެސް ބަހެއް މީގައި އޮތުން މުހިންމުވާތީ، އިއްޒަތްތެރި  

ކިހި ވެސް.  މެންބަރަކު  ހުދާކޮންމެ  ނުވި  ؟ )ނއެްތޯ  ގޮތެއް  ގުޅޭނެ  ޢާޡިމްއާ  ހުދާ،  އެހެނވްީމާ،  ވަގުތުކޮޅަކަށްފަހު( 

ވަގުތުކޮޅަކަށްފަހު( އާދެ! ޢަލީ ޢާޡިމަށް އަޅުގަނޑުމެންނަށް ހަމަ ފުރުޞަތެއް ؟ )ހުދާ އަޑު ލިބޭތޯ؟ ކިހިނެއްތޯ؟ ދެއްތޯ

މި މއަްސަލައާ މެދު ގޮތެއް ނިންމާލުމަށް މިހާރު    ނުދެވި މިދިޔައީ އޮންލއަިންވެފައި ނެތީމާ. އެހެނވްީމާ، އަޅުގަނޑު

ކަމަށް   ނެތް  އިތުބާރު  މުޤއަްރިރުގެ  ކޮމިޓީގެ  ހުށަހަޅއުވްާފައިވާ  މނެްބަރަކު  ފަސް  އއިްޒަތްތެރި  މިދަނީ.  ކުރއިަށް 

މެން އއިޒްަތްތެރި  ފެނވިަޑައިގަންނަވާ  އެގޮތަށް  އެއީ  މެންބަރުން،  އިއްޒަތްތެރި  އެދެން  އަޅުގަނޑު  ބަރުން ފެންނާތީ، 

އެދެން.  ކައުންޓުކޮށްލަދއެވްުން  ހދުާ  ނުފެންނާތީ  ދުރު  އަޅުގަނޑަށް  ނަން  )ވޯޓުދެއވްުން(  ވޯޓުދެއްވުމަށް. 

 )ވަގުތުކޮޅަކަށްފަހު( އޮންލައިންގއަި ތިއްބެވި ބޭފުޅުން އަޅުގަނޑަށް ރަނގަޅީ ވިދާޅުވިއްޔާ ފެނޭ ނުފެނޭ.  

 

 ލް ވާހަކަދެއްކެވުން: ހިތަދޫ ދެކުނު ދާއިރާގެ މެންބަރު އިބްރާހީމް ނޒާި

 ؟ ކިހިނެއް ހަދަންވީ ؟ ފެންނަ މީހުން އަތް މއަްޗަށް ނަގަންވީތޯ

 

 ރިޔާސަތުން ވާހަކަދެއްކެވުން:

ފެންނަ   ނަންގަވަންވީ  މައްޗަށް  އަތް  ކުރައވްާނެ.  ކައުންޓު  ހުދާ  ރަނގަޅުވާނެ.  ނެންގެވިޔަސް  މއަްޗަށް  އަތް  ހުދާ، 

 މީހުން.  

 

 )ވަގުތުކޮޅަކަށްފަހު( 

 

 ރިޔާސަތުން ވާހަކަދެއްކެވުން:

ދއެވްަފާނަން ކއަުންޓުކޮށްލަ  ހުދާ،  ހުދާ،  ؟ )މިހާރު  )ވަގުތުކޮޅަކަށްފަހު(  ދެންމެ.  ނުވޭ  ސާފެއް  ވަގުތުކޮޅަކަށްފަހު( 

 ؟ ކޮބއަިތޯ ނަތީޖއާަކީ

 

 އިދާރީ މޒޭުން ވާހަކަދެއްކެވުން: 

 ގެ ވޯޓު.  ފެންނަ ކަމަށް ނާޒިލއްއާި، ސިރާޖއާި، ޢަލީ ޢާޡިމއްާ ތިން ބޭފުޅުން

 

 ރިޔާސަތުން ވާހަކަދެއްކެވުން:

 ؟ނުފެންނަ ކަމަށް

 އިދާރީ މޒޭުން ވާހަކަދެއްކެވުން: 

 ؟ ވޯޓަށް ތި އައްސވަަނީ ދެއްތޯ ނުފެންނަ ކަމަށް

 

 ރިޔާސަތުން ވާހަކަދެއްކެވުން:

ހއިްލާލަދއެްވުން   މއަްޗަށް  އަތް  ބޭފުޅުން  ފެނވިަޑައިގަންނަވާ  ކަމަށް  ނުފެންނަ  އަހަނީ  މި  އަޅުގަނޑު  ދެން  އާދެ! 

 އެދެން. ހުދާ ކއަުންޓު ކުރައްވާ އިނގޭތޯ.  

 

 އިދާރީ މޒޭުން ވާހަކަދެއްކެވުން: 

 ، ވޯޓު އެއްވަރުވީ.  ނުފެންނަ ކަމަށް އަސްލަމް އާއި، ޠާރިޤއާި، އިކްރާމއްާ ތިން ބޭފުޅުން. އެހެނވްީމާ

 

 ރިޔާސަތުން ވާހަކަދެއްކެވުން:

ވޯޓު އެއްވަރުވީ. އެހެނވްީމާ، ގަވާއިދު ބުނާގޮތުން ވޯޓު އެއްވަރު ވއެްޖެއްޔާ މި ޖެހެނީ މޤުއަްރިރުގެ ވޯޓަކުން ވިން  

 ؟ހުދާ؟ ކުރަން. އެހެންނުންތޯ

 

 އިދާރީ މޒޭުން ވާހަކަދެއްކެވުން: 

 ޤއަްރިރު...އާދެ! އާދެ! އެހެންވީމާ، ނައިބު މު

 

 ރިޔާސަތުން ވާހަކަދެއްކެވުން:

އަޅުގަނޑު   ފުރުޞަތު  އެއް  އަދި  ފެންނަނީ  ވެސް  އަޅުގަނޑަށް  ގޮތަށް  ހުށަހެޅއުްވި  އެ  އިކްރާމް  އެހެނވްީމާ، 

ވޯޓެއް   އިއްޒަތްތެރި މުޤއަްރިރަށް ދޭން. އެހެނވްީމާ، އަޅުގަނޑަކަށް ވެސް ނުފެނޭ މި ވަގުތަކަށް އިތުރަށް އަނެއްކާ 

މިހާރު  ނަގާކަ މެންބަރުންނަށް  އިއްޒަތްތެރި  އެހެނވްީމާ،  ކަމަށް.  ނުފެންނަ  ދެނީ  ވޯޓު  އަޅުގަނޑު  އެހެންވީމާ،  ށް. 

. ފެންނަ  7ނަތީޖާ މި ވަނީ އަޅުގަނޑުމެންނަށް ވަރަށް ސާފވުެފަ. ހާޒިރުވެވަޑައިގެން ތިއްބެވި މެންބަރުންގެ އަދަދަކީ  

ވޯޓު ލިބިފއަިވާއިރުގައި މުޤައްރިރު ޖެހުނީ   3ނުފެންނަ ކމަށަް ވެސް  ވޯޓު. އަދި    3ވަނީ  ކަމަށް ވޯޓު ދއެވްާފައި  

މެންބަރުން އެ  އއިޒްަތްތެރި  ޢާމިރއުަށް  މެންބަރު  އިއްޒަތްތެރި  އަޅުގަނޑު  އެހެނވްީމާ،  ކަނޑައަޅަން.  ގޮތެއް  މީގައި 

ވެ އަޅުގަނޑު  ދިނުމަށް  ފުރުޞަތު  އެއް  އަދި  ޚިޔާލުތަކއާެއްކޮށް  ނުތަނވަަސް  މި ފާޅުކުރެއްވި  އަދި  ފެންނާތީ  ސް 

ވޯޓު، ނުފެންނަ    3ވަގުތަށް އެ ކަމުގައި ބައިވެރިވާން ނުފެންނާތީ އަޅުގަނޑު ވޯޓު ދިނީ. އެހެނވްީމާ، ފެންނަ ކަމަށް  

ކޮމިޓީ    4ކަމަށް   އަޅުގަނޑު  ވަގުތު  މި  ނުވި.  ފާހެއް  މައްސަލަ  ނެތްކަމުގެ  އިތުބާރު  ޢާމިރުގެ  އެހެނވްީމާ،  ވޯޓު. 

، ކޮމިޓއީެއް އޮންނާނެ ދވުަހެއް ފަހުން ކަނޑއަަޅާނަން. ޝުކުރިއްޔާ އިއްޒަތްތެރި މެންބަރުން. މެދުކަނޑާލާނަން. ދެން

 ޝުކުރއިްޔާ. 

 

_______________ 


